
Bei jedem Wickel mit da Mutta woa mei erster Weg von daham zu dir 

Und du hast g'sagt, sie is allan, des musst' versteh'n, all's vergeht, komm, trink a Bier 

Dann hast du g'meint, des ganze Leb'n 

besteht aus Nehmen und viel mehr Geb'n 

 

Worauf i aus deim Kasten in der Nacht die paar tausend Schilling g'fladert hab 

Zum Verputzen in der Diskothek, a paar Tag drauf hast' mi danach g'fragt 

I hab's bestritten, hysterisch 'plärrt 

Dein Blick war traurig, dann hab i g'reart 

Du hast nur g'sagt, komm, lass' ma's bleib'n 

Geld kann gar nie so wichtig sein 

 

Wann du vom Krieg erzählt hast, wie du am Russen Aug in Aug gegenüberg'standen bist 

Ihr habt's euch gegenseitig a Tschik anboten die Hand am Abzug hot 'zittert vor lauter Schiss 

Oder dei' Frau, die den ganzen Tag dir die Ohr'n vollg'sungen hat 

Du hast nur g'sagt i hab sie gern 

I muaß ned alles, was sie sagt, immer hör'n 

 

Großvater, kannst du ned owakumma auf an schnöll'n Kaffee 

Großvater, i möcht dir so viel sag'n, was i erst jetzt versteh' 

Großvater, du warst mein erster Freund und das vergess i nie 

Großvater 

 

Du warst ka Übermensch, hast auch nie so dan grod deswegen war da irgendwie a Kraft 

Und durch die Art wie du dei Lebn g'lebt hast hab i a Ahnung griagt wie mas vielleicht schafft 

Dein Grundsatz war, z'erst überleg'n, 

a Meinung hab'n, dahinterstehn 

Niemals Gewalt, alles bereden 

Aber a ka Angst vor irgendwem 

 

Großvater, kannst du ned owakumma auf an schnell'n Kaffee 

Großvater, i möcht dir so viel sag'n, was i erst jetzt versteh' 

Großvater, du warst mein erster Freund und das vergess i nie 

Großvater 


